
“Pakuti umweo wamunefu 

nimumilopa, lomba namu-

peleni uyo paconto, mukulam-

wina pakuti pamitima yenu, 

pakuti’milopa eilamwina 

pakuti pamutima.”

(Ifyabalefai 17:11)   

IMILOPA



Ukupengela Kwamuntu Ukukulu
Imilopa yaba Yesu Klistu ninshila yaba Lesa 
iyakukumana nekupengela kwamuntu ukukulu. 
BaLesa baswetelele, sombi umuntu wakubifya. 
Ukubifya kulilekenye umuntu kuli baLesa. 
Ukulekanishiwa kuli ba Lesa pakufwa cilukwalula ati 
ukwikala umuyayaya mucikanda camulilo, pakuti 
ukubifya kulyelelwe ukupanikwa. Ba Lesa 
tabafitulucila ukubifya.
Umulambu Waba Lesa Ucilile Ubukulu 
BaLesa balitumine Umwana Wabo, baShikulu Yesu 
Klistu, ukufwa pamutaliko ati malipilo apafyakubifya 
fyesu: “Abo baLesa ebababicile cakufuta icakucetekela, 
pakupokomoka imilopa yabo…” Boneni mubaLoma 3:25 
ati kwali kwanshika kwaba Lesa, talipo kwamuntu: “Abo 
baLesa babicile…”  Icabubili, ati baKlistu balifwile 
ukulipila pafyakubifya fyesu: “…ukuba cakufuta…”  
Icakupelako, kweba ati ukufitulucilwa kulesa pakupe-
mamo mufibacitile ba Yesu: “…ukupitila mukucetekela 
mumilopa yabo…” Pakuti pamilopa, baLesa bangalan-
jisha inkumbu kubakubifya, nekuba baswetele 
nekulungama. “…ati bekale abene balungeme, 
nebakumulunjiko’yo ulukupemamo muli ba Yesu”  
AbaLoma 3:26
Nifindo Imilopa Yaba Yesu Ingacita?
Imilopa ilasamfya nekutuswesha kufyakubifya fyesu. 
“… Kuli babo abalukututemwa, abatukakulwile kukubifya 
kwesu nemilopa yabo.” Ukufisulula 1:5 “… kabili 
imilopa yaba Yesu Klistu Umwana wabo ilatuswesha 
kukubifya konse.” 1 Yoane 1:7 Imilopa muulo waakufitu-
lucilwa kwesu. "Muli bo tuli nekulubuka pakuti pamilopa 
yabo, ukufitulucilwa kwafyakubifya.” AbaEfesa 1:7 
Imilopa ilalengeshapo ubutende nabaLesa.              



"Pakucito’butende pakuti pamilopa yamutaliko 
wabo, muli bo nekulamwina ifintu fyonse nabo 
abene.” AbaKolosai 1:20
Imilopa ilatupulusha kubukali bwabaLesa.
“Tanje cine lomba, ili tulunjicilwe bukumo kumilopa 
yabo,  tukapuluka kubukali pakuti pali bo.” AbaLoma 5:9
Imilopa ilesula inshila yaKwiulu.
"Lomba, mwebakwasu, pakuti tuli nemitima 
yalupata iyakwingila umuswetelele pakuti pamilopa 
yaba Yesu.” AbaEbeya 10:19 
Nifindo Nakucita?
Sumineni ukupengela kwenu: “Pakuti abantu bonse 
balibifishe, nekulukupelela pabuleme bwaba Lesa;” 
AbaLoma 3:23 “Pakuti ndukusumina ukupulaisha 
kwanji… Nakulapila nakuli bumbifi bwanji.” masamo 
51:3 na 38:18
Upememo mukulaya kwaba Lesa:
“… Ulukupemamo muli baShikulu Yesu Klistu eli 
ukapuluka…” Ifyacitilwe 16:31 “Pakuti nikuluse 
mwapulucile pakuti pakucetekela, kabili uko takufu-
mine kuli mwebo mwebene, koku; nimpense iyakufuma 
kuli ba Lesa Takuli kwamilimo, bengesa kulitota 
abantu bonse neli umo.” AbaEfesa 2:8-9 “Pakuti mulishi 
ati tamwalubwilwe kukwikala kwenu ukwalukoso 
ukwapokelwe kuli bawishinwe, kufintu ifibola, kwishi-
lifa neli nikwigolide, teko, sombi mwalilubwilwe 
kumilopa iyamakwebo, apatali, koti yamwana 
wambelele wakubula icisemba neli kubipa konse, eyaba 
Klistu.” 1 Petilo 1:18-19 
Mubalilile baLesa mwitembelo: “…Ba Lesa muncitile 
inkumbu nebo, nembifi.” Luku 18:13  “Pakuti abantu 
bonse ukalilila ishina lyaba Shikulu akapuluka.” 
AbaLoma  10:13 

Ishina
Ukumwikala
                                                       Zambia. Imyaka

Tumeni aka akapepala ukutwisibisha kani mwapemamo muli 
ba Yesu Klistu ati bakupulusha benu.

Icakusala Cenu Icikulu 
BaYesu balipokomweshe imilopa Yabo, balishicilwe, 
nekubuka pakasuba kabushitatu. Bukumo fino, balilyan-
shicile balimakene, ukufwaisha ukumupulusheni. 
Ukusala kuli kuli mwebo. Ulwimbo lulalabila ati, “kani 
imilopa yaba yesu ikumene kuli baLesa, fyacine ikumene 
nakuli nebo.” Milopa eisangalasha baLesa. Nindo tamulu-
kupemenamo mumilimo bakonseshe ba Klistu, nekub-
alilila bo ati mupuluke bukumo? “Pakuti pali fyefyo kabili, 
balishi ukubapulusha icinenene abo abapalamina kuli 
baLesa muli bo, pakuti baLekala nemweo inshiku shonse 
mukubalabilila.”  AbaEbeya 7:25 
“Nebwakufuma kuli ba Yesu Klistu, imboni 
iyakucetekelwa umubele uwakutanga ukufyalwa pabaf-
wile, uwakwikalika imfumu ishamucalo capanshi. Kuli 
babo abalukututemwa, abatukakulwile kukubifya kwesu 
nemilopa yabo.”  Ukufisulula 1:5   


